



	
	

	
	

	Page:Progreso - 3a yaro.pdf/343

	
		From Wikisource

		


		

		
		

		Jump to navigation
		Jump to search
		This page has been proofread. 
313
BIBLIOGRAFIO



Jespersen (kordyala aprobo) ; da H. M. 
Scott, Esperantisto[1] (« Durez produktar la teknikal lexiki ; ne plendez, se ni furtas de vi ». Yen adminime un honesta furtanto ! il avertas !) ; da J. L. T. de San Francisco (vere « tipa sperienco » : « La jurnali Esp. multe mallaudis Ido e la Idisti, sed oli max zorgoze evitis donar a lia lektanti irga informo… Til recente, la pretendi di Zamenhof e la L. K., qua vizis haltigar la reformemi, efikis anke che me,… » L’autoro volis supresar la « monstratra ‑aj, ‑oj, ‑uj » ; il decidis vicigar ‑oj per ‑i ; do il devis vicigar l’infinitivo ‑i per ‑ar ; sed lor il ricevis Idala libro, e konstatis… ke sa reformo esas ja facita ! Ca fakto pruvas, quante ta reformo esis necesa, naturala ed impozata. La fanatika chefi asertas, ke on genitas reformemi parolante pri reformi ; nu ! on genitas li anke kande on pretendas sufokar la reformo per la konspiro di silenco. Konkluzez !) ; da J. R. H. en Seattle (atestanta ke l’Esperantal klubo di ca urbo mortis, pro « la malvera pretendi di l’ entuziasmoza Esperantisti » e la malsaja e trompema fanfaronado. Ka ta « praktikala homi » [quale li laudas su ipsa] komprenos la lecioni di la sperienco ?) — La kovrilo di la revuo portas diversa kompari. Suplemento kontenas nia Angla klefilo.




Idealisto (no 3, mayo). — Uniono idealista : informi pri l’organizo di l’Uniono e pri la secioni proyektata. — Kelka enunci pri alkoholo. — Ad amiki di bonajo. — Eduko, segun 
Tolstoy, trad. 
Kostrovskiy. — Ibsen privirini. — Raciono, segun 
Schopenhauer. — En regno di pugno. — Kredo, trad. 
Kostrovskiy. — Tolerumeso. — Inter vejetarani rusa. — Granda urso. — Aglo, segun 
Dostoevskiy, trad. 
Gutlancev. — La du mondi.




Nuva Mondo, revuo internaciona ed interreligya, en Ido (Berlin W. 30, P. J. Barral ; No 1, mayo 1910). — Ni anuncas kun plezuro l’aparo di ca nuva revuo, qua (same kam Idealisto) esas revuo per Ido plu juste kam revuo por Ido. — Normi dil vivo ; nuva idearo. — Nia studyo-societi ; nia revuo. — Studyi pri social questioni : Nedependanta socialismo. — Interreligyal doktrino : Mondo-kongreso. — Pri Arto e Cienci : Esenco dil arto. Generala expozo (1910) pri urbokonstrukto. — Komercal ed industrial revuo. — Historyal studyo pri l’antiqua ideo dil mondimperyo. — Folyetono. — Diversaji. — Ni deziras a nia kunfrato max bona suceso en sa entraprezo. Sed, quankam on ne devas judikar ol tam severe kam jurnalo di propagado, ni devas rimarkar, ke ol ne uzas korekta linguo (se ni ne facus ica rimarko, nia malicoza adversi explotus kontre nia linguo la kulpi di ta jurnalo). On dicas socialistiko vice socialismo ; eso vice esenco, o vice ento (du idei tre


	↑ Kande la Esperantistala jurnali insertis, od insertos, letri ed opinioni da Idisti ? Komparez la du konduti !

